
ALGUNS PROBLEMAS DE ACTUALIDADE

INTRODUCCION

Nas primeiras semanas de decem-
bro do ano 1997 tivo lugar na cidade
xaponesa de Kioto a terceira conferencia
dos paises que mdis contaminan a
atmosfera; tratdbase de concreta-las
medidas que deberian tomarse para
“evita-las interferencias antropoxénicas
perigosas para o sistema climético”. No
mes de marzo de 1998 publicdronse os
documentos oficiais e durante o resto do
ano os paises asistentes terfan prazo para
asina-los seus compromisos. Para moitos
a conferencia supuxo un fracaso porque
non se conseguiron acordos de alcance
mundial (s6 os paises desenvolvidos asi-
naron o Protocolo de Kioto), non se recal-
cou abondo na urxencia do problema e a
reduccién proposta semellaba insuficien-
te. Outra visién, quizais non tan cobizo-
sa pero si mdis acorde coa situacién de
precariedade na que se atopan ainda os
acordos internacionais no tocante 6s pro-
blemas ambientais globais, considera
que se deron pasos importantes e, sobre
todo, que se definiron estratexias que, se
a cegueira dos gobernos non as estraga,
poden servir para principiar un camifio

que endereite a perigosa tendencia na
que nos achamos: unha tendencia a des-
trui-lo mellor dos nosos recursos e a pro-
vocar cambios de alcance global que no
futuro fuxirdn do noso control.

Os cambios ambientais debidos as
actividades antropoxénicas inicidronse
na China e en Africa hai mis de catro
mil anos cos cultivos de rozas e outros
xeitos de explotacion dos solos e dos
recursos forestais; e ainda que estas acti-
vidades tiveron fondas repercusiéns no
ambiente local, os seus efectos globais
foron cativos. Esta situacion, sen embar-
go, cambiou radicalmente a partir dos
primeiros anos do século XIX coa cha-
mada revolucién industrial. Esta revolu-
cion baseouse na utilizacion masiva do
carbdn e o ferro como fontes de enerxia e
materias primas para a construcciéon de
maquinas, edificaciéns e obras ptblicas.
Foi especialmente activa, primeiro, no
vello continente e despois en
Norteamérica, puntos do planeta onde
se puido concentrar o cofiecemento cien-
tifico e técnico necesario, asi como ener-
xia, forza de traballo e capital abondos.

Os logros da revolucion industrial
non se acadaron sen un prezo ambiental

alto. Da masa de materiais que se
extrafan da terra e se convertian en pro-
ductos, mdis do 90 % orixinaron refuga-
llos residuais e, como consecuencia, pro-
ducironse as primeiras emisiéns masivas
de gases d atmosfera, que ainda contind-
an hoxe. E salientable que actividades
que hai douscentos anos constituia as
fontes principais que deitaban gases &
atmosfera, como a xeracién de enerxia a
partir de combustibles fésiles e a obten-
cién de metais por fusién, seguen sendo
ainda arestora os procesos que madis
impacto lle causan 4 atmosfera (T. E.
Graedel, e P. J. Crutzen, 1993).

Canda a revolucién industrial,
xerdronse importantes cambios nunha
agricultura en rapido desenvolvemento.
O comezo da mecanizacién agraria
xunto co emprego da fertilizacién quimi-
ca e outras medidas produciron uns ren-
dementos das colleitas xamais vistos. O
crecemento da poboacién e a emigracion
a terras menos poboadas deu orixe &
colonizacién de moitas dreas virxes onde
os novos medios productivos aceleraron
o0s procesos de cambio. As deforestaciéns
masivas e a oxidacion da materia organi-
ca do solo por mor do cultivo intensivo
ocasionaron tamén fortes emisiéns de
CO: a atmosfera.

No século XIX comezaron tamén a
organizarse as primeiras redes estables
de observacion meteoroloxica (en
Galicia, o Observatorio da Universidade
de Santiago, o mdis antigo dos que
seguen activos, iniciou as stias observa-
ciéns no ano 1850), e, xa neste século, as
andlises quimicas sistemadticas da
composicion da atmosfera. A partir deste

conxunto de datos, cando se dispuxo de
series de observacions dunha certa den-
sidade espacial e lonxitude temporal,
xurdiu das interpretaciéns que se fixeron
delas a evidencia do cambio climético.
Estudiado xa de vello por algtins cientifi-
cos como Arrhenius, no ano 1903
(J. Martinez Alier, 1991), s6 a partir da
segunda metade deste século se dispuxo
de informacién abonda para que non
existisen dibidas sobre a existencia de
cambios no clima provocados polo
home. A manifestacion destes cambios
deu orixe a moitas hipéteses e teorfas,
moitas delas ainda en discusién. S6 a
existencia dun quecemento global da
atmosfera a partir dos anos da revolu-
ci6én industrial e ultimamente o buraco
no 0zono acadaron un consenso xenera-
lizado. Ambolos dous problemas foron a
razon de moitas reuniéns internacionais
que estan conseguindo que, ainda que
con moitos receos, 0s gobernos empecen
a tomar decisiéns para atallalos.

QUECEMENTO DO CLIMA E CARBONO

O quecemento da atmosfera que
reflicten os rexistros meteoroléxicos
desde o século XIX (figura 1) atribtiese a
un desequilibrio no balance de enerxia
da atmosfera cofiecido como ‘efecto
invernadoiro’. A enerxia solar que entra
na atmosfera atépase nun xusto equili-
brio coa que sae, polo que as temperatu-
ras do planeta que derivan desa enerxia
radiante serdan mdis ou menos constantes
6 longo do tempo. S6 os cofiecidos ciclos
diurno e anual e algtin que outro episo-
dio illado, como as erupciéns volcanicas,

FIGURA 1. Evolucion das temperaturas no periodo 1860-1995, expresadas como anomalias fronte os valores medios
do periodo normal 1961-90 (de J. Horel e O. Geisler, 1997).

alterarfan esa constancia. Pero sempre se
volveria & situacién inicial, polo que a
estabilidade a longo prazo ficaba garan-
tida. A partir da revolucién industrial,
coa entrada de gases de orixe antropoxé-
nico a un ritmo acelerado, ese equilibrio
enerxético crebouse, e orixinouse unha
barreira que, 6 xeito dos cristais dun
invernadoiro, dificultaba a saida da
radiacién producida na base da atmosfe-
ra. Xerdbase mdis enerxia da que safa e a
atmosfera fa quecendo pasenifiamente.

Existen diferentes gases que tefien
esta capacidade para altera-lo equilibrio
radiactivo; os madis importantes son o
vapor de auga da estratosfera (H:O) e o
anhidrido carbénico (CO:), o metano
(CHa), 0 6xido nitroso (N:O) e os produc-
tos cloroflurocarbonados (CFC) da tro-
posfera. Todos eles viron incrementada a
stia concentracién con mdis ou menos
intensidade nos ultimos douscentos anos
(tdboa I).

TABOA | .- Caracteristicas dos gases con efecto invernadoiro.

| CO: CH. CFC12 N:O
Concentracion 280 08 1] 0,288
preindustrial (pmm)
Concentracion 360 17 0,005 0,310
actual (pmm}
Ritmo de acumulacién 0,5 09 4 0,25
anual (%)
Tempo de residencia 3 10 100 150

Para valora-la incidencia particular
de cada un destes gases no quecemento
global utilizanse normalmente tres pard-
metros: a) a radiative forcing, que é a can-
tidade que mide o quecemento produci-
do pola incorporacién dunha unidade
dun determinado gas 4 atmosfera, b) o
ritmo de incremento anual, e ¢) o tempo
de residencia na atmosfera, que é un
fndice da capacidade de renovacién dese
gas e que determina a stia permanencia.

Na figura 2 preséntase a evolucion
da achega 4 radiative forcing dos diferen-
tes gases desde os tempos preindustriais;
se a estes datos se lle engaden os da
tdboa I pddese chegar d conclusién de
céles son os mdis preocupantes. Asf, pola
stia importancia na radiative forcing glo-
bal sobresae o anhidrido carbénico, pero
polo seu ritmo de incremento e polo
tempo de residencia na atmosfera, son os
CFC o0s madis salientables. De feito, o
Protocolo de Montreal (1987), asinado

Faainfive farcing (W nre gecade 1)

FIGURA 2. Evolucion da radiative forcing correspon-
dente 6s diferentes gases con efecto invernadoiro (de
T. E Graedel e P. J. Crutzen, 1993).

por moitos gobernos, propofifa o cese na
produccién destes productos para o ano
1995.

Madis problemético e complexo
resulta o control do anhidrido carbénico,
que ten como fontes fundamentais de
emision d atmosfera actividades de sec-
tores tan estratéxicos na economia dos
paises desenvolvidos como son as pro-
ductoras de enerxia e as industriais en
xeral. De feito, tédalas medidas propos-
tas, fundamentalmente polo IPCC
(Intergovernmental ~ Panel of Climate
Change, equipo de expertos promociona-
do polas Naciéns Unidas) tiveron ata o
de agora unha feble acollida, a pesar de
que semella evidente que, se non se
actda axifia, a medra na concentracién de
anhidrido carb6nico nos préximos anos
serd imparable, e como consecuencia
tamén o serd o quecemento global.

De tédolos xeitos, o contido do
anhidrido carbénico na atmosfera non
depende s6 das emisiéns industriais
(incluindo nestas as derivadas dos pro-
cesos fornecedores de enerxia), con seren
as mdis importantes. Qutros procesos,
que hoxe se comezan a conecer mellor e
que tefien o seu asento féra dos territo-
rios industrializados, poden ter tamén
importantes implicaciéns sobre a con-
centracién do anhidrido carbénico
atmosférico. E se, como xa se albisca,
determinadas actuaciéns sobre estes pro-
cesos e territorios poderian atenuar algo
as drdsticas medidas que, 4 forza, se han
tomar para o sector industrial, a stia ren-
dibilidade econ6émica e social estarfa
xustificada. Para comprender estoutros
procesos que regularian as emisions

industriais de anhidrido carbénico com-
pre desentrana-las claves do que hoxe se
deu en chamar a ‘ecuacién do carbono’.
Un terreo de investigacion da maxima
actualidade, onde as controversias e
hip6teses contradictorias propias dun
campo de estudio emerxente non impi-
den ve-las linas de forza cara ds que
todas converxen.

A ECUACION DO CARBONO

Esta ecuacién, tal como a propofien
R. A. Houghton (1995) ou W. H.
Schlesinger (1995), exprésase inicialmen-
te asi:

océanos, polo balance entre produccién
primaria e respiraciéon (sempre madis
favorable a primeira), son uns importan-
tes sumidoiros para o anhidrido carbéni-
co atmosférico. Este exceso de carbono
seria retirado do ciclo bioléxico pola sta
sedimentacién cara 6 fondo dos océanos
polo mecanismo denominado ‘bomba
bioléxica’. As diferentes avaliaciéns que
se fixeron dos termos desta ecuacion
(tdboa II) amosan sempre un desaxuste
numérico que s6 podia explicarse pola
existencia doutro sumidoiro, de orixe
problemadtico, que tamén contribufa, 6
xeito dos océanos, a retira-lo anhidrido
carbdnico da atmosfera.

Emisions  _ Incremento , Absorcién | Sumidoiro Os tltimos traballos (M. Cao e 1.
;“f;:ﬁgfg: AMoAXE; ~ DN, desimein Woodward, 1998) coinciden en lles asigna-

A stia orixe sitdase hai madis de
vinte anos nos traballos de Bacastow e
Keeling (1973) que demostran cémo os

la orixe deste sumidoiro descofiecido 6s
procesos localizados nos ecosistemas
terrestres. Con todo, esta hipitese entra en
fonda contradiccién coas teorfas clasicas

TABOA I1.- Avaliacions feitas por diferentes autores da ecuacion do carbono en Gt de Clano
(de W. H. Schlesinger, 1995).

Emisiéns Incremento Absorcién Sumidoiro Autor
Combust. Biomasa atmosfera océanos descofiecido
52+13 = 25 + 2,0 + 4,0 Woodell (1983)
50+13 = 2,9 + 24 + 1,0 Trabalka (1985)
54+1,6 = 3,4 - 2,0 - 1,6 Houghton (1990)
53+18 = 3,0 + 1016 + 2,5-3,1 Tans (1990)
63+11 = 34 + 2,0 + 20 Schimel (1998)

Revista Galega do Ensino-ISSN: 1133-911X- Ntm. 41 - Novembro 2003




328 Francisco Diaz-Fierros Viqueira

a1

FIGURA 3. Occiclo do carbono segundo W. H. Schiesinger (1991). Os valores exprésanse en Gt/ano .

que lles atribtien 6s ecosistemas terres-
tres un papel mdis de emisor ca de sumi-
doiro do anhidrido carbénico a partir
dos cambios tradicionais de uso do solo
a través, fundamentalmente, das defo-
restacions.

Unha expresién destas teorfas tra-
dicionais pédese ver nos valores do ciclo
do carbono que propén W. H.
Schlesinger (1991) (figura 3). Nel aprécia-
se que o contido en CO: da atmosfera
(720 Gt) vai depender do balance de car-

1 Gt = equivalente a 1.000.000.000 Tm

bono que se desenvolve sobre dos conti-
nentes e dos océanos. Nos primeiros, hai
un xeito de intercambios de carbono coa
atmosfera, dependente dos ecosistemas
terrestres, nos que os procesos de biosin-
tese das plantas (120 Gt/ano) se ven
equilibrados polas perdas por procesos
respiratorios destas (60 Gt/ano) e do
solo (60 Gt/ano). S6 os procesos de des-
truccién de biomasa por mor dos incen-
dios e as prdcticas agrarias xerarian unha
emisién neta de 2 Gt/ano a atmosfera e

de 0,4 Gt/ano 6s sistemas acudticos. A
estes valores haberia que lles engadi-las
emisiéns industriais, que de acordo co
dito balance serfan de 5 Gt/ ano. Os océa-
nos terfan un balance mdis sinxelo,
cunha absorcién neta de 2 Gt/ano resul-
tante das relaciéns entre os procesos bio-
sintetizadores e respiratorios da biomasa
marifia. Esta absorcién neta no mar ser-
virfa s6 para compensa-lo 30 % das
emisiéns continentais, polo que, 6 final, o
balance se resolverfa cunhas emisiéns
anuais continuas 4 atmosfera que xustifi-
carfan a medra en anhidrido carbénico
de 5 Gt/ano, establecida como media
para a década dos oitenta.

Deste ciclo do carbono pdédense
tirar ddas conclusions fundamentais:

1) Que as emisiéns netas 4 atmosfe-
ra dependen maiormente do balance
sobre os continentes, e nestes, dos proce-
sos industriais.

2) Estas emisiéns, responsables da
medra en CO: da atmosfera, supofien s6
unha minima parte (o 4 %) do total dos
intercambios de carbono que se estable-
cen entre a terra e a atmosfera.

Disto pédese deducir que ainda
que o incremento en CO: se reduciria
madis directamente cun control das
emisiéns industriais, outras actuaciéns
sobre os diferentes termos do ciclo pode-
rian chegar a ter a medio ou longo prazo
importantes implicaciéns no equilibrio
final.

Fronte destes valores da teoria tra-
dicional haberia agora que contraporie-
los novos, derivados da ‘ecuacién do car-

bono’, que afectarfan a esa pequena frac-
cién do ciclo que amosa 0s ecosistemas
terrestres como emisores netos. Segundo
0s recentes datos de D. S. Schimel (1998),
os valores desas emisiéns para hoxe en
dia e para o ano 2070 seguindo o modelo
IPCC-1S92 serfan os seguintes:

Schlesinger Schimel

198090 | 1998 | 2070
Emisiéns industriais 5,0 6,3 16,0
(en Gt/ano)
Destruccion de biomasa 2,0 1,1 0,5
(en Gt/ano)
Absorcitn ecosist. terrestres 0,0 2,0 34
(en Gt/ano)

Polo cal pédese deducir que os eco-
sistemas terrestres actuarian coma sumi-
doiros do CO:, cuns valores netos de 0,9
Gt/ano en 1998 e de 2,9 Gt/ano no ano
2070.

Estas discrepancias entre os valores
tradicionais do ciclo do carbono e os
actuais, derivados da ‘ecuacién do car-
bono’, explicanse, en parte, por unha
sobreestimacién dos cdlculos 6 non ter
en conta, por exemplo, nas zonas de des-
truccién de biomasa, as perdas de pro-
duccién desta producidas pola erosién e
a degradacion dos solos. Pero, sobre
todo, estimase que as diferencias maio-
res proverien do feito de ter considerado
nos calculos os ecosistemas terrestres en
situacién estacionaria fronte os cambios
do medio que vifian acaecendo 6 seu
redor; por exemplo, os derivados da pro-
pia medra en anhidrido carbdnico

atmosférico, que pode ter un efecto ‘fer-
tilizante’ sobre os ecosistemas terrestres
incrementando a sta capacidade pro-
ductiva primaria. Ou, sobre todo, os
cambios nos ciclos do nitréxeno e o fés-
foro, que actuarfan no mesmo sentido
(D. S. Schimel, 1998).

Con todo, esta funcién sumidoiro
dos ecosistemas terrestres cun balance de
carbono positivo s6 resultarfa asi a partir
da década dos anos cincuenta, cando o
contido en carbono da atmosfera acada-
ria determinados valores criticos (R. A.
Houghton, 1995). Antes, o balance de
carbono dos ecosistemas terrestres axus-
tarfase 6s que lle recofiece a teoria cldsi-
ca, actuando como un emisor neto.

AS PREVISIONS SOBRE O QUECEMENTO GLOBAL
]Ii] PEI]SS PRIMEIROS COMPROMISOS INTERNACIO-

Os diferentes modelos propostos
para simula-la evolucién do clima a
medio prazo auguran, de se mante-lo
ritmo actual das emisiéns & atmosfera,
un quecemento xeneralizado do clima. O
incremento poderia ser, de acordo co
modelo [S92 do IPCC (un dos mais reco-
fiecidos actualmente), de preto dos tres
graos na temperatura media da terra
para finais do préximo século. Os seus
efectos, cando menos, suporfan unha
subida do nivel do mar de 90 centime-
tros e fortes alteraciéns, ainda non faciles
de predicir, da circulacién atmosférica
cos correspondentes cambios da zonali-
dade climatica. Outros expertos falan de
secas e inundaciéns catastréficas en

determinadas dreas do planeta, fames,
epidemias, etc. (J. E. Llebot, 1997).

Diante destas previsiéns, que nin-
guén pon en ddbida nos seus termos
mdis xerais, os gobernos empezaron a
tomar posicions e a adopta-los primeiros
acordos internacionais para a limitacién
das emisions de gases con efecto inver-
nadoiro. O primeiro acordo dunha certa
transcendencia foi o que creou baixo o
patrocinio das Naciéns Unidas o equipo
de expertos cofiecido como o IPCC; o seu
primeiro documento foi emitido no ano
1990. Nel proptifianse xa diferentes alter-
nativas para a diminucién das emisiéns
de gases con efecto invernadoiro (GEI).
O Cumio da Terra de Rio de 1992, na
convencién sobre o cambio climdtico,
volveu insistir no tema e diferentes pai-
ses comezaron a toma-las primeiras
medidas de control. Sobre todo ¢ salien-
table a proposta do FCCC (Framework
Convection on Climate Change) do ano
1993 de limita-las emisions dos GEI no
ano 2000 6s valores que se contabilizaran
en 1990, que foi ratificada por tédolos
estados da Unién Europea amais dou-
tros paises desenvolvidos. De tdédolos
xeitos esta ratificacion protocolaria non
supuxo na practica unha obrigatorieda-
de real, e asi os chamados “Estados de
Cohesién” da Unién Europea (Grecia,
Irlanda, Portugal e Espafia) seguiron
aumentando as stas emisiéns co argu-
mento de que os sacrificios que lles supo-
ria a converxencia econémica cara &s
economfas dos outros estados membros
non lles permitiria afrontar esas limita-
ciéns. De feito, todos eles tifian previsto
incrementa-las stias emisiéns entre 1990 e

Revista Galega do Ensino-ISSN: 1133-911X- Ntm. 41 - Novembro 2003



O cambio climatico. Algtins problemas de actualidade 331

Alemana
Francia
Reino Unido
Italia
Austria
Luxemburgo
Irlanda
Holanda
Bélxica
Grecia
Suecia,

Espana

Portugal,

Finlandia

Dinamarca,

T

L]
=108 =50 oo

L3

50 100 150 20

FIGURA 4.- Cambio nas emisions de didxido de carbono nos paises da U.E no periodo comprendido entre 1990 e

1994 (de W. N. Adger, et al., 1997).

0 ano 2000 dun 20 a un 30 %. E os datos do
periodo 1990-94 asi 0 amosaban (figura 4).

0 PROTOCOLO DE KIOTO

En decembro do ano 1997 celebra-
base na cidade xaponesa de Kioto a xun-
tanza internacional con mdis transcen-
dencia no tocante a medidas de control
das emisiéns dos GEI. No Protocolo final
adoptdbanse acordos importantes de
cardcter xenérico, pero sobre todo reco-

mendadbaselles 6s estados que cada un en
particular se comprometera a unha
reduccion ~ determinada das stas
emisions para o perfodo 2008-2012.
Como base do cdlculo adoptdbanse as
emisiéns do ano 19907 coas que se esta-
blecia unha porcentaxe de cambio que
variaba do 92 %, escollido pola maioria
dos paises, ata 0 110 % de Islandia. (S6 39
paises dos 174 asistentes ¢ Protocolo
definiron o seu compromiso de reduc-
cién, entre eles Espafia cunha taxa do 92
%). A Unién Europea acordou, 6 cabo,

2 Inclue as emisions por combustions, procesos da industria, transporte, respiracion de solos e raices e
incendios forestais, asi como a absorcion pola produccion primaria de bosaues e cultivos.

que o compromiso de reduccién o adop-
taba toda ela como un conxunto, o que
permitia que no seu seo os paises tiveran
diferentes taxas de emision segundo o
permitira a stia economfa. Asf, 0s paises
de cohesién poderian seguir aumentan-
do temporalmente as emisiéns. De feito
a Espaiia, na reunién de xufio deste ano,
permitiuselle medrar un 15 % con rela-
cion 6 nivel de 1990.

Un aspecto moi importante deste
Protocolo, que levou a fondas discu-
siéns, foi a consideracién da ecuacién do
carbono como un elemento mdis para ter
en conta nas reducciéns dos niveis de
CO: na atmosfera. Deste xeito, os efectos
que os cambios de uso do solo podian ter
nas emisiéns ou nas absorciéns dos GEI
pasaron a ser obxecto de contabilidade
cara O resultado final. A dificultade
dunha valoracién exacta destes efectos
foi a cerna das discusiéns e ainda que,
certamente, se precisan moitas madis
investigacions para definir con exactitu-
de os diferentes termos destes procesos,
0 xa cofiecido —como sinalaba recente-
mente o IGBP (1998)— abonda como
para non desbotar inmediatamente as
posibilidades de intervencion sobre o
ciclo global do carbono co manexo dos
ecosistemas terrestres.

A modo de exemplo do que pode
supofier para Espana e Galicia o com-
promiso adoptado no Protocolo de Kioto
van dedicadas as derradeiras considera-
ciéns.

No ano 1990 Espafia emitia &
atmosfera 270.000 kTm® de CO: (das que
Galicia achegaba aproximadamente o 13
% a partir sobre todo das emisiéns das
centrais térmicas das Pontes e Meirama)
(MOPT, 1990). A esixencia de Kioto de
incrementalas s6 nun 15 % para o
periodo 2008-2012 obrigaria a que estas
emisiéns foran nesas datas de 310.500
kTm. A reduccién, polo tanto, na pro-
duccién das enerxias de orixe térmica (as
principais emisoras) deberfa ser dréstica,
sobre todo se se ten en conta que ainda
non se adoptou ningunha medida seria
nese sentido, polo que as emisiéns do
ano 1995 foron de 289.000 kTm e na
actualidade superaranse xa, con toda
probabilidade, os 300.000 kTm. E dicir
que practicamente se leva xa consumido
en oito anos 0 74 % da taxa de medra
admitida para Espafia no seo da Unién
Europea. O resto haberia que distribuilo
entre 0s préximos catorce anos. A tarefa
non resultard doada pois moi pouco se
leva andado do camifio cara & reduccién
das emisiéns espafiolas. De tédalas
maneiras, é de agardar que o bo siso que
se lles sup6n 6s gobernantes estableza
axifia as medidas pertinentes para que as
taxas de medra das emisiéns dimintian
nos préximos anos e dun xeito progresi-
vo se acheguen 6s valores comprometi-
dos en Kioto.

Como o mantemento da medra
econémica actual non se pode concibir
sen unha achega proporcional de ener-
xia, s6 duas alternativas se albiscaban
para este sector: a substitucién das fontes
de enerxia actuais por outras con menos

emisions de GEI (como sucede, por
exemplo, co gas natural) ou sen ningun
tipo de emisiéns (coma no caso das ener-
xfas de orixe edlica ou hidrdulica), e
accions intensas de aforro no consumo
de enerxia. O Protocolo de Kioto ofrece
agora outras posibilidades: que os proce-
sos de reforestacién (sobre terras que
foron bosques outrora) e forestacién
(sobre terras que nunca o foron) supofian
un sumidoiro importante para o carbono
emitido. Deste xeito, os 16 milléns de
hectdreas de bosque que existen en
Espafia poderian actuar como un sumi-
doiro que, de acordo coa contabilidade
presentada pola Secretaria Xeral do
Medio Ambiente para Espania (MOPT,
1991), para o ano 1985 seria de arredor de
300.000 kTm de CO.. Esa cantidade res-
tada das emisiéns previstas para os anos
2008-2012 farfa que o esforzo esixido
para a reduccién das emisiéns por outras
fontes fose significativamente menor.

0 CAMBIO CLIMATICO E GALICIA

En Galicia as emisiéns de CO: &
atmosfera pédense estimar a partir do
inventario realizado para Espafia pola
Secretarfa Xeral do Medio Ambiente
para 0 ano 1985. Desde entén variaron
algo as emisiéns dos diferentes axentes
contaminantes, cunha tendencia xeral &
medra. De tédolos xeitos, a fonte funda-
mental de emisiéns, que son as centrais
térmicas das Pontes e Meirama, experi-
mentaron s6 un incremento entre o 10-15
%, polo que desa orde serfa o déficit de
cdlculo que se poderia ter tomado ese

ano como referencia. Para estima-lo
valor das emisions desde Galicia segun-
do os diferentes sectores que considera a
metodoloxia CORINAR, que foi a
empregada pola Secretaria Xeral, tivose
en conta a participacién porcentual de
Galicia nas distintas actividades emiso-
ras consideradas. Os resultados serfan os
seguintes:

Sector emisor Emisidns de 00 {f Emisicns galegas
Combustiéns 33470 kt 165
Procesos 1.850 Kt 85
Transporte 2680 Kt 6,2
Natureza: Absorcién ~ -68.000 Kt 208
Natureza; Emision 64.000 Kt 205
Natureza: Incendios 720 Kt 250
Agricultura: Absorc.  -27.950 Kt 18,0
Agricultura: Emisions ~ 28.750 Kt 18,0
TOTAL 34.800 Kt 13,0

As conclusiéns madis interesantes
que se poderian seguir da sta andlise
serian:

a) As actividades emisoras funda-
mentais serfan as das térmicas, que
suporian o 78 % do total das combus-
tibns e 0 67 % das emisions totais de
QGalicia.

b) O importante efecto sumidoiro
que xeran os bosques galegos, que supén
0 20 % do efecto sumidoiro total de
Espafia e que lle substrae 4000 kt ds
emisions totais.

¢) Outros procesos como poden
se-las combustions dos residuos sélidos
urbanos (2.150 kt) ou os incendios

forestais (720 kt), revestirfan moita
menor transcendencia.

Por todo o cal dedticese que, se se
quere participar desde Galicia na reduc-
cién das emisions & atmosfera a que se
comprometeron en Kioto os paises euro-
peos, haberia que actuar fundamental-
mente sobre as emisiéns das térmicas
cambiando os combustibles, mellorando
os rendementos enerxéticos e mesmo
reducindo a sta actividade se todo o
anterior non abondara. O espallamento
dos bosques tamén poderia ser unha boa
maneira de atalla-lo problema, pero
neste caso haberia que ter en conta que o
proceso serfa moito mdis lento e limitado
a longo prazo, xa que o efecto sumidoiro
depende sempre do balance entre o
ritmo de medra das repoboaciéns e o de
cortas en madeira.

A capacidade do home de interferir
nos procesos naturais acadou xa uns
niveis de tal magnitude que os seus efec-
tos poden chegar a ter consecuencias pla-
netarias; consecuencias que poden, per-
fectamente, compromete-lo benestar das
sociedades futuras. Por iso, e de acordo
cun elemental principio de precaucion,
deberiamos te-la responsabilidade nece-
saria para non mantermos actividades
que puideran estraga-lo mundo no que
lles tocard vivir 6s nosos descendentes.
Esas responsabilidades deben principiar
polas decisiéns dos nosos gobernos pero,
antes ou despois, han pasar polos com-
promisos individuais que cada un de nés
se verd abocado a tomar.

